
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
«…» ---------- 2015 թվականի №_____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 20-Ի N 1188-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի սեպտեմբերի 20-ի «Անձնական տվյալների ավտոմատացված մշակման դեպքում անհատների պաշտպանության մասին» կոնվենցիայով նախատեսված իրավասու մարմիններ նշանակելու մասին» N 1188-Ն որոշման (այսուհետ` որոշում) մեջ կատարել հետևյալ փոփոխությունները`

1) Որոշման վերնագրում «ՄԱՐՄԻՆՆԵՐ» բառը փոխել «ՄԱՐՄԻՆ» բառով.


2) Որոշման 1-ին կետում «մարմիններ նշանակել Հայաստանի Հանրապետության կառավարությանն առընթեր Հայաստանի Հանրապետության ոստիկանությունը և Հայաստանի Հանրապետության կառավարությանն առընթեր ազգային անվտանգության ծառայությունը (այսուհետ` իրավասու մարմիններ)` օրենքով իրենց» բառերը փոխել «մարմին նշանակել Հայաստանի Հանրապետության արդարադատության նախարարության անձնական տվյալների պաշտպանության գործակալությանը (այսուհետ` իրավասու մարմին)` օրենքով իրեն» բառերով:
3) Որոշման 2-րդ կետում «մարմինների» բառը փոխել «մարմնի» բառով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 20-Ի N 1188-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Իրավական ակտի ընդունման անհրաժեշտությունը

«Անձնական տվյալների ավտոմատացված մշակման դեպքում անհատների պաշտպանության մասին» կոնվենցիայով նախատեսված իրավասու մարմիններ նշանակելու մասին» ՀՀ կառավարության 2012 թվականի սեպտեմբերի 20-ի թիվ 1188-Ն որոշումն (այսուհետ` Որոշում) ընդունվել է կոնվենցիոն պահանջի ապահովման նկատառումով: Որոշման ընդունման պահին ՀՀ-ում գործում էր «Անհատական տվյալների պաշտպանության մասին» ՀՀ օրենքը, որը 2015 թվականի մայիսի 18-ին «Անձնական տվյալների պաշտպանության մասին» ՀՀ օրենքի (ՀՕ-49-Ն) ընդունումից հետո ուժը կորցրել է: «Անհատական տվյալների պաշտպանության մասին» ՀՀ օրենքով կանոնակարգված չէր անձնական տվյալների մշակման բնագավառում իրավասու մարմինը, ուստի Որոշմամբ այդ կարգավիճակը վերապահվել է ՀՀ ԿԱ ՀՀ ոստիկանությանը և ՀՀ ԿԱ ազգային անվտանգության ծառայությանը: 
Քանի որ ՀՀ կառավարության՝ 2015 թվականի հուլիսի 2-ի «Հայաստանի Հանրապետության արդարադատության նախարարության անձնական տվյալների պաշտպանության գործակալություն ստեղծելու, Հայաստանի Հանրապետու​թյան արդարադատության նախարարության անձնական տվյալների պաշտպանության գործակալությունը լիազոր մարմին ճանաչելու, Հայաստանի Հանրապետության կառա​վա​րության 2002 թվա​կանի նոյեմբերի 28-ի N 1917-Ն որոշման մեջ լրացումներ կատարելու և Հայաստանի Հանրապետության արդարադատության նախարարության անձնական տվյալների պաշտպանության գործակալության կանոնադրությունն ու կառուցվածքը հաս​տատելու մասին» որոշմամբ անձնական տվյալների պաշտպանության բնագավառում լիազոր մարմին է ճանաչել ՀՀ արդարադատության նախարարության անձնական տվյալների պաշտպանության գործակալությանը, ուստի անհրաժեշտ է Որոշմամբ ևս իրավասու մարմին ճանաչել ՀՀ արդարադատության նախարարության անձնական տվյալների պաշտպանության գործակալությանը: 
Ընթացիկ իրավիճակը և խնդիրները

«Հայաստանի Հանրապետության արդարադատության նախարարության անձնական տվյալների պաշտպանության գործակալություն ստեղծելու, Հայաստանի Հանրապետու​թյան արդարադատության նախարարության անձնական տվյալների պաշտպանության գործակալությունը լիազոր մարմին ճանաչելու, Հայաստանի Հանրապետության կառա​վա​րության 2002 թվա​կանի նոյեմբերի 28-ի N 1917-Ն որոշման մեջ լրացումներ կատարելու և Հայաստանի Հանրապետության արդարադատության նախարարության անձնական տվյալների պաշտպանության գործակալության կանոնադրությունն ու կառուցվածքը հաս​տատելու մասին» ՀՀ կառավարության 2015 թվականի հուլիսի 2-ի որոշման նախագծի մշակման փուլում, երբ նշված որոշման նախագիծը սահմանված կարգով դրվեց շրջանառության մեջ, ՀՀ ԿԱ ՀՀ ոստիկանությունը 2015 թվականի հունիսի 26-ի թիվ 24/1814 գրությամբ առաջարկեց ՀՀ արդարադատության նախարարությանը քննարկել Որոշումն ուժը կորցրած ճանաչելու հարցը: 

Հաշվի առնելով այն հանգամանքը, որ Որոշման ընդունումը պայմանավորված էր կոնվենցիոն պահանջով, ուստի եթե ՀՀ ԿԱ ոստիկանության առաջարկությունն ընդունվեր, ապա օրենսդրական դաշտում առկա կլիներ «Անձնական տվյալների ավտոմատացված մշակման դեպքում անհատների պաշտպանության մասին» կոնվենցիայով նախատեսված օրենսդրական բաց, քանի որ պարզ չէր լինի, թե այս կոնվենցիայի շրջանակներում ով է իրավասու մարմին հանդիսանում ՀՀ-ում, ուստի և նպատակահարմար է ոչ թե Որոշումն ուժը կորցրած ճանաչել, այլ Որոշման մեջ փոփոխություններ կատարել: Առկա խնդրի կարգավորման նպատակով մշակվել է «Հայաստանի Հանրապետության կառավարության 2012 թվականի սեպտեմբերի 20-ի N 1188-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը:
Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության արդարադատության նախարարության կողմից:
 Կարգավորման նպատակը և ակնկալվող արդյունքը

«Հայաստանի Հանրապետության կառավարության 2012 թվականի սեպտեմբերի 20-ի N 1188-Ն որոշման մեջ փոփոխություններ կատարելու մասին» ՀՀ կառավարության որոշման նախագիծն ուղղված է հստակ կարգավորելու «Անձնական տվյալների ավտոմատացված մշակման դեպքում անհատների պաշտպանության մասին» կոնվենցիայով իրավասու մարմնի հետ կապված իրավահարաբերությունները` որպես իրավասու մարմին ճանաչելով ՀՀ արդարադատության նախարարության անձնական տվյալների պաշտպանության գործակալությունը:

ՏԵՂԵԿԱՆՔ N 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 20-Ի N 1188-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2012 թվականի սեպտեմբերի 20-ի N 1188-Ն որոշման մեջ փոփոխություններ կատարելու մասին» ՀՀ կառավարության որոշման ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտություն չի առաջանա: 
ՏԵՂԵԿԱՆՔ N 2

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 20-Ի N 1188-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2012 թվականի սեպտեմբերի 20-ի N 1188-Ն որոշման մեջ փոփոխություններ կատարելու մասին» ՀՀ կառավարության որոշման ընդունման դեպքում  պետական բյուջեի եկամուտների ավելացում կամ նվազեցում չի առաջանա։

